
യിക്കു സ്വീകാര്യമായിരുന്നില്ല. ഹിന്ദുസ്ത്രീകൾക്കു സഹജമായി നേരിടാറുള്ള സങ്കടങ്ങളുടെ ഗൗരവവും ഇക്കാലത്തു് രമാബായിയുടെ മനസ്സിൽ പ്രബലമായി പതിഞ്ഞു. അവയ്ക്കു് ഒരു ശാന്തി വരുത്തുകയാണു് തന്റെ ജീവിതധർമ്മം എന്നു് അവൾ മനസ്സു കൊണ്ടു് ഉറയ്ക്കയും ചെയ്തു.
ജനസാമാന്യത്തിന്റെ ഇടയിൽ ഈ ബോധം ജനിപ്പിക്കുന്നതിനായി അവൾ പലേ ദിക്കുകളിലും സഞ്ചരിച്ചു പ്രസംഗങ്ങൾ ചെയ്തു. അവളുടെ ഉദ്യമങ്ങൾ ഫലോന്മുഖങ്ങളായിത്തുടങ്ങിയതു് സ്വജനങ്ങളുടെ ഇടയിൽത്തന്നെയായിരുന്നു. മഹാരാഷ്ട്രന്മാർ മറ്റു ഹിന്ദുക്കളെ അപേക്ഷിച്ചു് സ്ത്രീജാതിയ്ക്കു് അധിക സ്വാതന്ത്ര്യവും ബഹുമാനവും  നൽ കി വരുന്നതിനെ ഓർക്കുമ്പോൾ ഇപ്രകാരം സംഭവിച്ചതിൽ ഒട്ടും തന്നെ ആശ്ചര്യപ്പെടുവാനും ഇല്ല. അവളുടെ ശ്രമത്താൽ പൂനാനഗരത്തിൽ ‘ആര്യമഹിലസമാജം’ എന്നു് ഒരു സംഘം ഏർപ്പെടുത്തപ്പെട്ടു. ഈ സംഘത്തിന്റെ ഉദ്ദേശ്യം ഇന്നതെന്നു വീണ്ടും പറഞ്ഞിട്ടാവശ്യമില്ലല്ലോ. ഹിന്ദുസ്ത്രീകളുടെ അവസ്ഥയേയും അവരുടെ ഉന്നതിക്കുള്ള മാർഗങ്ങളേയും പറ്റി ഇൻഡ്യൻ എഡ്യുക്കേഷൻ കമ്മിഷൻ (ഇൻഡ്യയിലെ വിദ്യാഭ്യാസസമാലോചനസംഘം) മുൻപാകെ രമാബായി ഒരു മെമ്മോറാണ്ഡം എഴുതിവായിച്ചു. കമ്മീഷന്റെ അദ്ധ്യക്ഷനാ

